
GOUVÈNÈ CUOMO MANDE POU DRAPO FLOTE DEMI MA 

 

 

Gouvènè Andrew M. Cuomo òdone pou drapo ki sou bilding gouvènman eta a flote demi ma jou ki lendi 

22 desanm 2014 la nan onè yon sòlda Fort Hood ki te mouri nan peyi Afganistan jou ki te vandredi 12 

desanm nan. 

 

Sèjan Ramon S. Morris te mouri blese lè fòs lenmi te atake machin li ak yon grenad atizanal nan Pwovens 

Parwan, peyi Afganistan. Morris, ki te moun New York, te afekte nan 2yèm eskadwon, 3yèm rejiman 

Kavalye, 1ye divizyon Kavalye, Fort Hood, Texas. 

 

Gouvènè Cuomo di konsa, “Onon tout Nouyòkè yo, mwen prezante kondoleyans sensè mwen pou fanmi 

an, zanmi, ak sòlda kamarad Sèjan Raymond Morris. Nou mete ak moun li yo pou onore kouraj li, 

lidèchip li ak sèvis li rann eta a ak peyi a. N ap sonje sakrifis li a ak fyète.” 

 

Gouvènè Cuomo mande pou drapo sou tout bilding eta yo bese ademi-ma nan lonè ak pou rann omaj 

pou manm lame nou yo ak sila yo ki nan pòs Nouyòk yo touye nan konba oubyen ki mouri nan yon zòn 

batay. 

